
Ichwane ledada 
elibi



Abafundi mabadlale balingise okwenzeka 
endabeni uma umbhalo uvumelana nalokho.

Abafundi kumele benze imisebenzi yokufunda 
ngamaqembu ngemva kokufunda. Abafundi 
mabasebenze ngamaqembu ukuqedela 
imisebenzi efanele etholakala ngemuva kule 
ncwadi. Imisebenzi ebhalwayo kumele yenzelwe 
ezincwadini zokubhalela, hhayi kule ncwadi. 

Ukufunda ngamaqembu 
okuholwayo

Ngaphambi kokufunda
• Phenya amakhasi endaba abazoyifunda.
• Tshela abafundi ukuba baqagele ukuthi indaba izoqhubeka  kanjani uma 

kususelwa esihlokweni nasemifanekisweni.
• Yethula amagama amasha noma alukhuni ngaphambi kokuba abafundi 

baqale ukufunda incwadi.
• Yenza amakhadi amagama ukwethula amagama amasha. (Thola uhlu 

lwamagama amasha ngaphakathi.)  

Ukufunda kokuqala 
• Abafundi kumele bafunde umbhalo ngamunye.
• Abafundi kumele bafunde buthule noma “bawufunde ngokuhleba” umbhalo. 
• Suka kumfundi uye kolandelayo, ucele umfundi ngamunye ukuba afunde 

isigaba sombhalo kuzwakale. 

Ingxoxo
• Funda imibuzo yokuqondisisa esuselwa embhalweni. 
• Gxila emisindweni, emagameni ajwayelekile kanye nasemagameni amasha.
• Uyothola imisebenzi esekugcineni kwale ncwadi ilusizo ekuholeni ingxoxo. 

(Khetha imisebenzi efanele izinga labafundi.)

Ukufunda kwesibili
• Ezinsukwini ezilandelayo,nikeza abafundi ithuba lokuyifunda  futhi incwadi, 

ngababili noma ngamunye. 
• Gxila ekufundeni ngokugeleza, ekusetshenzisweni kolimi nasemagameni 

amasha.
• Abafundi mabaqedele imisebenzi yeqembu eholwayo etholakala ngemuva 

kwale ncwadi. (Khetha imisebenzi efanele izinga labafundi.) 



1 

Ichwane ledada elibi



2

Umama uDada uhlala epulazini
nomndeni wakhe. UMama
uDada ufukamele amaqanda
akhe ayisi-7. Ulindele ukuthi
achamusele.

Yisikhathi sokuthi achamusele
la maqanda ami. Ngilinde
ukubonaamachwane ami 
ayisi-7.

Emva kwalokho avuleka amaqanda
ngalinye ngalinye. Avuleka wonke
kwasala elilodwa. Lalilikhulu leli
qanda.
“Sanibona! NginguMfanelo,”
kusho idada lokuqala.
“NginguTsepo,” kusho elilandelayo
nalo lichanyiselwe.
“NginguZaZa,” kusho elesithathu, 
“Mina NginguNikhi,” kusho elesine.
“Waze wamkhulu bo umhlaba,”
kwasho amachwane elunguza
emagobolondweni.

4



5 555 

Kazi lizochamusela nini leli
qanda elikhulu. Kazi ichwane
lami lokugcina lizobukeka
kanjani.

Kwachanyuselwa amanye 
amachwane amabili, 
alangachanyuselwa leli elikhulu. 
UMama uDada wafukamela, 
wafukamela iqanda elikhulu. Nali 
ilanga lishona.

Ekugcineni lavuleka iqanda
elikhulu. Kwaphuma ichwane
lokugcina ledada.

Libukeka lilikhulu futhi 
linamandla, kodwa alifani 
namanye.

Ngaphuma!
Waze wamkhulu

umhlaba bo!

UMama uDada wawathatha wonke
amachwane akhe waya nawo 
echibini.

“Ake nibuke idada lokugcina. 
Yidada elixakile leli!” kumemeza 
ihhashi.

“Ha ha ha! Yidada eliyisimanga,”
kusho inkomo.

Wozani bantabami, 
masiyobhukuda.

Agxuma wonke amachwane
angena emanzini. Amadada 
abhukuda etshuza, esaphaza 
amanzi, ezidlalela. 

amanzi, ezidlalela. 

Ichwane elibi ledada lona
libhukuda kahle kunawo wonke
amachwane.

Asuka lapho aya epulazini.
Ezinye izilwane aziliphethe kahle...
Izikhukhukazi ziyaliqhofoza, 
izinjaziyalikhonkotha.

“Bayangesaba ngoba ngimubi,”
kusho idada elibi.

Ngobunye ubusuku labaleka
ichwane elibi ledada.
“Bonke abantu abangithandi.
Ngiyahamba mina.”

Lahamba laze lafika emfuleni.
Labona izinyoni eziningi ezinhle 
zibhukuda emfuleni.
Izimpaphe zazo zazishelela 
kahle.

Zazinemiqala emide. 
Amaphiko azo ebhakuza kahle 
ngesikhathi zindiza.

“Ngiyathanda kodwa ukudlala 
nabo. Bahle.
Yimi nje engimubi.” kusho idada 
ngokukhathazeka.

Kwafika ubusika abhoka 
amakhaza. Kwaba neqhwa yonke 
indawo ngisho emfuleni imbala.

Lagodola laphatheka kabi
ichwane elibi ledada. “Kufanele 
ngicashe”, kusho ichwane ledada.

Kwase kufika iNtwasahlobo.
Kwaphuma ilanga futhi, izihlahla
zaba luhlaza zaba zintsha.
Ekuseni ngelinye ilanga ichwane
elibi ledada labona amahansi
amahle ebhukuda. Laphatheka 
kabi, lakhala lathi, “ngimubi futhi 
anginabangani”.

Kwase kufika iNtwasahlobo.

Laphatheka kabi idada elincane.
Lavele laphihlika lakhala.
Ngimubi, nginesizungu futhi.
Anginabangani.

Labuka izinyembezi zalo
ngesikhathi likhala. Lazibona
lona ezinyembezini.
“Yimi lo?” lizibuza.
“Ngiyihansi!”

Khona manjalo namanye 
amahansi abhukuda esondela 
ngakulo. 

Nawo alibiza ichwane elibi ledada
ukuthi lizobhukuda
nawo.

Ichwane elibi ledada lagxumela
emanzini. Lazizwa lijabule
kakhulu impela.

Woza uzobhukuda nathi.
Uyihansi njengathi.
Uyihansi elihle kunawo
wonke amahansi akhona.

Khulumani ngale ndaba.

Qedela lo msebenzi ukanye nomngani wakho.

Imisebenzi yokufunda ngamaqembu

1

a. Thola amagama anale misindo endabeni uwabhale phansi:     

b. Phinda ubhale le misho ibe senkathini edlule.

Iqand liyavuleka kuphuma idada elincane.

Idada lishaya amanzi liyabhukuda.

c. Faka izimpawu ezifanele kule
 misho. 

ngizohamba mina kusho idada elincane

bonani leliya dada elihlekisayo kusho inkomo

uyini wena uyidada noma uyihansi

d. Bhala isiphetho sakho sale ndaba ngemisho emine noma
 emihlanu. Dweba isithombe esihambisana nesiphetho
 sakho esisha.

2

a.  Niyithandile  le ndaba? Nikezani izizathu 
zezimpendulo Zenu.

b.  Amaqanda achamusele ngayiphi inkathi yonyaka?
 Ukusho ngasizathu sini lokhu?
c.  Ucabanga ukuthi idada elibi lalilibi ngempela?

.  ,  ?  !  

Khulumani ngale ndaba.

3 Sizana nomngani wakho. Bukani izithombe ezi-2. 
Tholani ukuthi mngaki umahluko okhona.

idada inkonyane

inyoni itshwele ledada

ingulube umntwana wekati

inkomo umdlwane

inja ingulubana

ikati itshwele

ibhubesi umntwana webhubesi

isikhukhukazi iphuphu

ihansi ichwane

1 2

Qondanisa lezi zilwane nabantwana bazo:4



Funda le phosta bese uxoxa 
nomngani wakho ngayo.

5

Zonke izingane zinelungelo lokuthandwa,
ukwamukelwa kanye nokunakekelwa.

Zinelungelo lokufunda, lokudlala kanye
Nelokuzijabulisa.

Zinelungelo lokuthola ukudla kanye nokuba
nekhaya bese ziphathwa kahle.

Zinelungelo lokwelashwa kanye nokuvikelwa
ekuhlukunyezweni kanye nasekunakekelweni.

Zinelungelo lokuphila endaweni ehlanzekile.

I z i n g a n e  e z i n i n g i  a z i n a k e k e l w e ,  z i y a n u k u b e z w a ,
z i y a h l u s h w a ,  z i y a l i n y a z w a  z i p h i n d e  z e d e l e l w e .

N o m a  n g u b a n i  o n g a w a h l o n i p h i  a m a l u n g e l o  a k h o
w e p h u l a  u m t h e t h o .

A m a l u n g e l o  e z i n g a n e

Izinga 
lesi- 2

Isihloko: Ichwane ledada elibi

Ulimi: IsiZulu

Izinga: Incwadi yokufunda yeBanga lesi-2, Izinga lesi-2 
Incwadi yesi-3

Uhlobo lombhalo: Indaba, inganekwane

Amagama 
ajwayelekile: chamusela, iqhwa, egobolondweni, izinyembezi, 

ihhashi

Imisindo:
ndl, dl, nhl, hh, mb, nt, hl, ng, nk

Okuqukethwe,
imiqondo

namakhono:

 � Unikeza imibono ngendaba.
 � Wakha isiphetho sendaba.
 � Uthola ukufana nomahluko.
 � Uphendula imibuzo ecabangisayo. 
 � Uthola amagama endabeni anale misindo:  
ndl, dl, nhl, hh, mb, nt, hl, ng

 � Ubhala amagama esichazamazwini sakho.
 � Ubhala phansi amagama asenkathini edlule.
 � Uphinda abhale imisho ibe senkathini 
yamanje.

 � Uthola alungise amaphutha amayelana 
nezimpawu zokubhala.

 � Ubuza aphinde aphendule imibuzo 
yokuqondisisa.

 � Ugcwalisa ibalazwe lomqondo ngale ndaba.
 � Ubhala isiphetho sendaba.
 � Udweba isithombe esimayelana nesiphetho 
sendaba.

Ukufunda ngamaqembu  
okuholwayo



Ezinye izincwadi eShalofi ni 
Lezincwadi zeBanga lesi-2 

zoLimi Lwasekhaya.

UZinhle uthola abangani 
abasha

Yimpilo yenja

Idube layithola kanjani 
imithende?

UJeri uyathanda ukufunda

Indlovu nomboko wayo

Benza kanjalo abangani

Ichwane ledada elibi

Ibhayisikili likaBheki elisha

Izilwane ziya olwandle

Kwasiza uMkhomomkhulu

ICAPS ifuna ukuba othisha babeke eceleni 
isikhathi nsuku zonke sokubhekana nokufunda 
kweqembu okuholwayo. Ukufunda kweqembu 
okuholwayo kudinga abafundi asebesezingeni 
elifanayo lokwazi ukufunda umbhalo ofanayo 
emaqenjini, beholwa nguthisha.
Ekufundeni ngamaqembu okuholwayo, 
othisha bahola abafundi abasezingeni 
elifanayo  lokufunda ekufundeni incwadi 
efanayo beseqenjini.
Isikhathi sokufunda kumele simbandakanye 
izinhlobo zamasu ehlukahlukene zokufunda 
nokuqondisisa okudingwa abafundi uma 
befunda.
Isu lokufunda ngempumelelo lidinga futhi 
ukuxoxisana ngombhalo phakathi kukathisha 
nabafundi, naphakathi kwabafundi 
emaqenjini. 
Lezi zincwadi zinemisebenzi yokuqondisisa 
kanye neminya ehambelana nokufunda 
ngokuqondisisa ukusiza othisha ukuze 
bakwazi ukuhola ukufunda ngamaqembu 
emakilasini.   


